
Panalungtikan ieu miboga tujuan pikeun ngaronjatkeun kamampuh ngaregepkeun téks
prosedur dina murid Fase D ngaliwatan larapna modél Audio Based Learning anu
dibantuan ku média A7 Voice Generation. Kamampuh ngaregepkeun mangrupa salah
sahiji kaparigelan basa anu penting lantaran bisa mangaruhan kana ngawasa
kaparigelan basa séjénna. Sanajan kitu, dina pangajaran ngaregepkeun, murid masih
kénéh ngalaman kasusah dina nyangkem jeung maham informasi anu ditepikeun. Ku
kituna, diperlukeun modél jeung média pangajaran anu matak pikaresepeun sarta
inovatif. Ieu panalungtikan dilaksanakeun ngaliwatan sababaraha tahap, nyaéta tahap
ngarencanakeun, ménta idin panalungtikan, jeung ngalaksanakeun tindakan. Larapna
modél Audio Based Learning dilaksanakeun ku ngamangpaatkeun téknologi A7 Voice
Generation pikeun ngahasilkeun audio téks prosedur. Satuluyna, murid diarahkeun
pikeun ngaregepkeun, ngaidéntifikasi, jeung maham informasi dina téks prosedur
dumasar kana audio anu didéngékeun. Data panalungtikan dimeunangkeun ngaliwatan
tés kamampuh ngaregepkeun jeung observasi kana aktivitas murid. Analisis data
dilaksanakeun sacara kuantitatif ku cara ngabandingkeun hasil kamampuh
ngaregepkeun saméméh jeung sanggeus dilaksanakeun tindakan. Hasil panalungtikan
némbongkeun yén kamampuh ngaregepkeun murid kelas VII SMP Islam Terpadu
Cendikia Qur’ani ngaronjat sanggeus dilarapkeun modél Audio Based Learning anu
dibantuan ku média A Voice Generation. Eta paningkatan katitén tina hasil pratés
jeung pascatés di kelas ékspérimén, kalayan rata-rata peunteun pratés nyaéta 50,3 jeung
rata-rata peunteun pascatés nyaéta 95,6. Dumasar kana éta hasil panalungtikan, modél
Audio Based Learning anu dibantuan ku média A/ Voice Generation bisa digunakeun
dina pangajaran ngaregepkeun téks prosedur.

